
9 iyul 2019-cu il, çərşənbə axşamı  

Azərbaycan Respublikasının Prezidenti İlham Əliyev iyulun 8-də İtaliyanın Turizm,
 Meşəçilik, Qida və Kənd Təsərrüfatı naziri Gian Marko Centinaionun başçılıq etdiyi
nümayəndə heyətini qəbul edib.

Dövlətimizin başçısı Azərbaycan-İtaliya ikitərəfli münasibətlərinin yüksək səviyyədə ol-
duğunu, siyasi, iqtisadi və digər sahələrdə əlaqələrimizin genişlənməsindən məmnunluğunu
bildirib. Prezident İlham Əliyev İtaliya Prezidenti Sercio Mattarellanın Bakıya keçənilki
səfərini ölkələrimiz arasında münasibətlərin uğurlu inkişafının göstəricisi kimi dəyərləndirib.
Dövlətimizin başçısı əlaqələrimizin müxtəlif istiqamətləri üzrə konkret işlərin həyata
keçirildiyini və əməkdaşlıq üçün yeni imkanların açıldığını deyib.

Gian Marko Centinaio UNESKO-nun Ümumdünya İrs Komitəsinin 43-cü sessiyasında
iştirak etdiyini bildirərək həmin sessiyada “Xan Sarayı ilə birgə Şəkinin tarixi mərkəzi”nin
UNESKO-nun Ümumdünya İrs Siyahısına daxil olması münasibətilə təbriklərini çatdırıb və
bu sessiyanın İtaliya üçün də əlamətdar olduğunu qeyd edib.

Söhbət zamanı Azərbaycan ilə İtaliya arasında mədəniyyət və turizm sahələrində əməkdaşlığın
genişləndirilməsinə dair fikir mübadiləsi aparılıb, ölkələrimizin mədəni əlaqələrinin inkişafında
dahi Azərbaycan şairi Nizami Gəncəvinin heykəlinin Roma şəhərində ucaldılmasının və Azər-
baycanın Roma şəhərində aparılan arxeoloji işlərə verdiyi dəstəyin əhəmiyyəti qeyd olunub.

Rəsmi xronika

    Naxçıvan Muxtar Respublikası Konstitusiyasının 5-ci maddəsinin II hissəsinin 22-ci
bəndini rəhbər tutaraq qərara alıram:
    Nurlan Əjdər oğlu Pənahov Naxçıvan Muxtar Respublikası Dövlət Təhlükəsizliyi
Xidmətinin rəisi təyin edilsin.

    Naxçıvan Muxtar Respublikası 
    Ali Məclisinin Sədri Vasif  TALIBOV

    Naxçıvan şəhəri, 8 iyul 2019-cu il

N.Ə.Pənahovun Naxçıvan Muxtar Respublikası Dövlət Təhlükəsizliyi
Xidmətinin rəisi təyin edilməsi haqqında

Naxçıvan Muxtar Respublikası Ali Məclisi Sədrinin

Fərmanı

     Vurğulanıb ki, əsası ümummilli lider Heydər
Əliyev tərəfindən qoyulmuş inkişaf strategiyası
bu gün muxtar respublikamızda Ali Məclisin
Sədri  cənab Vasif Talıbov tərəfindən uğurla
davam etdirilir. Həyata keçirilən islahatlar ic-
timai sabitliyi təmin edib, muxtar respublikanın
“Cinayətsiz region” prinsipi qorunub saxlanılıb.
Muxtar respublikanın daxili işlər orqanları bu
prosesdə üzərinə düşən vəzifələri layiqincə
yerinə yetirməyə səy göstərirlər. 
    Diqqətə çatdırılıb ki, beşinci çağırış Nax-
çıvan Muxtar Respublikası Ali Məclisinin
onuncu sessiyasında Ali Məclisin Sədri cənab
Vasif Talıbov hüquq-mühafizə orqanlarının
da qarşısına konkret tapşırıqlar qoyaraq deyib:
“Hüquq-mühafizə orqanları bundan sonra
da ictimai asayişin və sabitliyin qorunmasına
diqqəti artırmalı, maarifləndirmə-profilaktika
tədbirləri görülməlidir”.  
    2019-cu ilin I yarısında ötən ilin müvafiq
dövrü ilə müqayisədə cinayətlərin sayında
36 faiz azalma olub, baş verən cinayət hadi-
sələrinin açılması 100 faiz təşkil edib.  
    Qeyd olunub ki, narkotik vasitələrin, psi-
xotrop maddələrin və onların prekursorlarının
qanunsuz dövriyyəsinə qarşı həyata keçirilən
uğurlu əməliyyat tədbirləri bu sahədə istər
faktların, istərsə də qanunsuz dövriyyədən
çıxarılan narkotik vasitələrin və psixotrop
maddələrin çəkisində yüksək artımın müşahidə
olunması ilə nəticələnib.
    “Keçmiş illərdən qapalı qalmış cinayət
işlərinin yenidən öyrənilməsi və bu istiqamətdə
həyata keçirilən tədbirlər nəticəsində 2 əmə-
liyyat-axtarış işi xitam edilib”, – deyən nazir

diqqətə çatdırıb ki, əhalinin təlimatlan-
dırılması məqsədilə həyata keçirilən təd-
birlər rəğbətlə qarşılanıb. 

Nazir bildirib ki, 2019-cu ilin I yarım
ilində Daxili Qoşunların “Naxçıvan” Əla-
hiddə Əməliyyat Briqadasının maddi-tex-
niki bazasının gücləndirilməsi davam et-
dirilib. Ötən dövrdə briqadanın şəxsi heyəti
“Sarsılmaz qardaşlıq” adı altında Türkiyə
Respublikasının hərbçiləri ilə birgə keçirilən

əməliyyat taktiki təlimlərində, “Naxçıvan”
Əlahiddə Sərhəd Diviziyasının əməkdaşları
ilə birgə “Sərhəd pozucularının axtarılması
və tutulması” adı altında taktiki təlim məşqlə-
rində, eləcə də Əlahiddə Ümumqoşun Ordunun
hərbi qulluqçuları ilə birgə komanda qərargah
təlimlərində uğurla iştirak edib. 
    Qeyd olunub ki, cinayət hadisələrinin və
hüquqpozmaların aşkarlanması istiqamətində
“Təhlükəsiz şəhər” layihəsi çərçivəsində Nax-
çıvan şəhərində və bəzi rayonlarda köhnə
nəsil videomüşahidə kameraları ən müasir,
yüksək texniki imkanlara malik, “4K” tex-
nologiyasını dəstəkləyən rəqəmsal video -
müşahidə kameraları ilə əvəzlənib. 
    Hesabat dövründə Naxçıvan Muxtar Res-
publikası Ali Məclisinin Sədri tərəfindən star-
tap layihələri çərçivəsində Daxili İşlər Na-
zirliyinin hamiliyinə verilmiş Naxçıvan Dövlət
Universitetinin və Texniki Kollecin müvafiq
ixtisaslarının tələbələri ilə görüşlərin keçiril-
məsi diqqət mərkəzində saxlanılıb.  
    Daxili İşlər Nazirliyinin tabeliyində olan
təşkilatlara və polis əməkdaşlarına tapşırıq
və tövsiyələrini verən nazir əminliyini bildirib
ki, 2019-cu ilin I yarısında əldə olunan uğurlar
qorunub saxlanılmaqla qarşıya qoyulan və-
zifələr bundan sonra da tam həcmdə yerinə
yetiriləcək, sabitliyin, əmin-amanlığın, dövlətin
və vətəndaşların qanuni mənafelərinin hüquqa -
zidd əməllərdən qorunması təmin olunacaq,
Naxçıvanın “Cinayətsiz region” prinsipi qo-
runaraq əldə olunmuş nəticələr daha da inkişaf
etdiriləcəkdir.
    Sonra məruzə ətrafında çıxışlar olub.

Daxili İşlər Nazirliyində kollegiya iclası keçirilib

     Naxçıvan Muxtar Respublikası Daxili İşlər Nazirliyində beşinci çağırış Naxçıvan Muxtar
Respublikası Ali Məclisinin onuncu sessiyasında qarşıya qoyulmuş vəzifələr və 2019-cu ilin
I yarım ilində polis orqanlarının cinayətkarlığa qarşı mübarizə, ictimai qaydanın və ictimai təh-
lükəsizliyin təmin edilməsi üzrə fəaliyyətinin nəticələrinə həsr olunmuş kollegiya iclası keçirilib.
İclası Daxili İşlər naziri, general-leytenant Fazil Ələkbərov açaraq geniş məruzə edib. 

Naxçıvan Muxtar Respublikası Əmək və
Əhalinin Sosial Müdafiəsi Nazirliyində ke-
çirilən  kollegiya iclasını giriş sözü ilə nazir
Nicat Babayev açıb. 
     Qeyd edilib ki, “2016-2020-ci illərdə Nax-
çıvan Muxtar Respublikasında əhalinin məş-
ğulluğunun artırılması üzrə Dövlət Proqramı”nın

icrası ilə bağlı kompleks  məşğulluq tədbirləri
davam etdirilib, əmək bazarı təhlil olunub.
1329 nəfər iqtisadiyyatın  müxtəlif sahələrində
işə göndərilib, 80 nəfər ictimai işlərə cəlb olu-
nub, kənd xidmət mərkəzlərində mövcud olan
vakant yerlər üzrə 28 nəfər işlə təmin edilib.
Əmək bazarının tələbinə uyğun olaraq təşkil
olunmuş peşə  kurslarına 178 nəfər cəlb edilib. 
    Bildirilib ki, 2019-cu ilin muxtar respub-
likada “Ailə təsərrüfatları  ili” elan olunması
müxtəlif təsərrüfat sahələrində çalışanlar
üçün yeni imkanlar açıb. Ötən dövr ərzində
39 ailənin  özünüməşğulluğu təmin olunub.
“Ənənəni qoruyaq, evdə xalça toxuyaq” la-

yihəsi, habelə cəzaçəkmə müəssisəsində xal-
çaçı kursu təşkil edilib. 
     Vurğulanıb ki, həyata keçirilən nəzarət  təd-
birləri  nəticəsində əmək müqaviləsi hüquqi
qüvvəyə minmədən işə cəlb olunan 346 işçi
aşkar edilib. Əmək münasibətlərinin rəsmi-
ləşdirilməsi üçün işəgötürənlərə xəbərdarlıq
edilib, 15 halda isə əməkhaqqının real göstə-
rilməsinə nail olunub. Cari ilin birinci yarısında
muxtar respublikada bir işçiyə hesablanmış
orta aylıq əməkhaqqı 4,6 faiz artıb.
    Qeyd olunub ki, ilk yarım il ərzində 243
tənha ahıl və sağlamlıq imkanları məhdud
şəxsə evlərində, 8 nəfərə isə Ahıllar Evində

stasionar sosial xidmət göstərilib, Əlillərin
Bərpa Mərkəzində sağlamlıq imkanları məh-
dud 198 şəxsin müalicəsi təşkil edilib. 
    Naxçıvan Muxtar Respublikası Ali Məclisi
Sədrinin diqqət və qayğısı sayəsində müvafiq
kateqoriyalı 8 nəfərə minik avtomobili,
8 ailəyə isə mənzillər təqdim olunub. Sağlamlıq
imkanları məhdud 191 şəxsə sanatoriya və
müalicə pansionatlarına göndəriş verilib, 236
nəfər  texniki reabilitasiya vasitələri ilə təmin
edilib, 105 nəfərə  protez-ortopediya  xidmətləri
göstərilib, hərəkət qabiliyyətinin məhdudluğu
səbəbindən ümumtəhsil məktəblərinə gedə
bilməyən 2 uşaq distant tədrisə cəlb edilib. 
     Sonda məruzə ətrafında çıxışlar dinlənilib.

Xəbərlər şöbəsi

Yarım ilin yekunları müzakirə olunub

    Dövlət Miqrasiya
Xidmətində keçirilən
kollegiya iclasını xid-
mətin rəisi, III dərəcəli
dövlət miqrasiya xidməti
müşaviri Şahin Nəbiyev
açaraq geniş məruzə ilə
çıxış edib. 

Bildirilib ki, bu gün
muxtar respublikaya gələn əcnəbilərin və və-
təndaşlığı olmayan şəxslərin qeydiyyatı, yaşama
icazələrinin verilməsi, vətəndaşlıq məsələlərinin
həll edilməsi, eləcə də əmək fəaliyyətinin
həyata keçirilməsi üçün iş icazələrinin verilməsi,
miqrasiya proseslərinin təhlili, proqnozlaşdı-
rılması və monitorinqi, qanunsuz miqrasiyaya
qarşı mübarizə məsələləri uğurla həyata keçirilir.
Xidmət əməkdaşları muxtar respublikada miq-
rasiya idarəetmə sisteminin inkişaf etdirilməsi,
mexanizmlər əsasında idarə edilməsi  üçün
səylə çalışırlar.
    Qeyd edilib ki, muxtar respublikada insan
hüquq və azadlıqlarına daim diqqətlə yanaşılır
və qanunsuz miqrasiyaya qarşı ciddi mübarizə
aparılır. Belə ki, cari ilin birinci yarısında
miqrasiya sahəsində qanunvericiliyin tələblərini
pozan 76 əcnəbi aşkarlanıb, həmin şəxslər
barəsində Azərbaycan Respublikası İnzibati
Xətalar Məcəlləsinə uyğun olaraq müvafiq
tədbirlər görülüb. Qanunvericiliyin tələblərini
pozmuş və ölkə hüdudlarından kənara çıxa-
rılması nəzərdə tutulmuş 1 əcnəbi öz ərizəsi

əsasında 3 azyaşlı övladı
ilə birgə könüllü olaraq
xidmətin Qanunsuz miq-
rantların saxlanılması mər-
kəzində yerləşdirilib.

Vurğulanıb ki, hesabat
dövrü ərzində 4227 müra-
ciət daxil olub. Daxil olan
müraciətlərdən 3540-ı əc-

nəbilərin və vətəndaşlığı olmayan şəxslərin
Azərbaycan Respublikasında olduğu yer üzrə
qeydiyyatı ilə əlaqədardır. 
    Bildirilib ki, “2016-2020-ci illərdə Naxçıvan
Muxtar Respublikasında əhalinin məşğullu-
ğunun artırılması üzrə Dövlət Proqramı”nın
icrası ilə əlaqədar olaraq muxtar respublika
ərazisində fəaliyyət göstərən sahibkarlarla
maarifləndirici tədbir keçirilib. Həmin maa-
rifləndirmə tədbirlərinin əsas məqsədi sahibkar -
lıq subyektlərinə əcnəbi işçilərin cəlb edilməsi
və bu sahədə kadr hazırlığının əhəmiyyətinin
artmasıdır. Həmçinin “2018-2022-ci illərdə
Naxçıvan Muxtar Respublikasında turizmin
inkişafına dair Dövlət Proqramı”na uyğun
olaraq muxtar respublikamızda turizmin in-
kişafı üçün sərhəd-keçid prosedurlarının sa-
dələşdirilməsi və sürətləndirilməsi, sərhəd-
buraxılış məntəqələrində sürətli keçidin təmin
edilməsi Dövlət Miqrasiya Xidmətinin prioritet
istiqamətlərindən birinə çevrilib, bu istiqamətdə
də tədbirlər uğurla həyata keçirilir. 
    Sonra məruzə ətrafında çıxışlar olub. 

Miqrasiya idarəetmə sistemi inkişaf etdirilir

    Sistemli və peşəkar fəaliyyət
növü kimi Azərbaycan diplomatik
xidmətinin tarixi 9 iyul 1919-cu
ildən başlayır. Məhz həmin tarixdə
Azərbaycan Xalq Cümhuriyyətinin
Xarici İşlər Nazirliyinin Katibliyinə
dair müvəqqəti təlimat qəbul edil-
mişdir. Azərbaycan Respublikası
Prezidentinin 2007-ci il 24 avqust
tarixli Sərəncamı ilə hər il 9 iyul
tarixi Azərbaycan Respublikası dip-
lomatik xidmət orqanları əmək-
daşlarının peşə bayramı kimi qeyd
edilir. 
    Müstəqilliyimiz bərpa olunduq-
dan sonra digər sahələrdə olduğu
kimi, diplomatiya sahəsində də
əldə olunmuş uğurlar ümummilli
lider Heydər Əliyevin adı ilə bağ-
lıdır. Böyük dövlət xadiminin ha-
kimiyyətə qayıdışı ilə ölkəmizin
tarazlaşdırılmış xarici siyasətinin
həyata keçirilməsi Azərbaycanı
beynəlxalq birliyin nüfuzlu üzvünə
çevirmişdir. Məhz onun təşəbbüsü
və rəhbərliyi altında bu siyasət
özünün mahiyyəti və məzmunu eti-
barilə elmi əsasda dərindən düşü-
nülmüş konsepsiyaya söykənərək
hazırlanmaqla bərabər, həm də si-
yasi səriştə ilə ardıcıl olaraq həyata
keçirilməyə başlandı. Ümummilli
liderimiz Heydər Əliyevin əsasını
qoyduğu xarici siyasət kursu bu gün
ulu öndərin layiqli davamçısı, ölkə
Prezidenti cənab İlham Əliyev tə-
rəfindən uğurla davam etdirilir. 
    Azərbaycan ikitərəfli və çoxtərəfli
formatda BMT-nin Təhlükəsizlik Şu-
rası və digər strukturları, Qoşulmama
Hərəkatı, İslam Əməkdaşlıq Təşki-
latı, ATƏT, Avropa Şurası, Avropa
İttifaqı, NATO, İqtisadi Əməkdaşlıq
Təşkilatı, Türkdilli Dövlətlərin
Əməkdaşlıq Şurası, Demokratiya
və İnkişaf Naminə Təşkilat, Qara
Dəniz İqtisadi Əməkdaşlıq Təşkilatı,
Körfəz Əməkdaşlıq Şurası, Afrika
İttifaqı, Ərəb Dövlətləri Liqası və
digər beynəlxalq və regional təşki-
latlarla fəal əməkdaşlığını davam
etdirir. Bir sıra hallarda məhz Azər-
baycanın irəli sürdüyü təkliflər və
təşəbbüslər bu təşkilatlar çərçivəsində

əməkdaşlığın yeni istiqamətlərinin
müəyyən edilməsində və səmərəli-
liyin artırılmasında mühüm rol
 oynayır. 
    Günümüzdə Azərbaycan Res-
publikası bir sıra beynəlxalq layi-
hələrin də təşəbbüskarı və mühüm
iştirakçısıdır. “Bakı prosesi”,
Ümumdünya Mədəniyyətlərarası
Dialoq Forumu, Bakı Humanitar
Forumu, Bakı-Tbilisi-Ceyhan əsas
ixrac neft boru kəməri, Bakı-Tbi-
lisi-Ərzurum qaz boru kəməri, Bakı-
Tbilisi-Qars dəmir yolu xətti, Cənub
Qaz Dəhlizi, eləcə də onun tərkib
hissəsi olan Cənubi Qafqaz boru
kəməri, TANAP və TAP kimi bey-
nəlxalq layihələr, o cümlədən bir
sıra yaxın dövlətlərlə üçtərəfli əmək-
daşlıq formatları Azərbaycanın tə-
şəbbüsü və yaxud dəstəyi ilə reallığa
qovuşmuşdur. Hazırda Şərq-Qərb
və Şimal-Cənub nəqliyyat dəhlizləri
üzrə işlərin yekunlaşdırılması davam
etdirilməkdədir. Bu gün Azərbay-
canın Cənubi Qafqazın aparıcı döv-
lətinə və bir sıra beynəlxalq enerji -
kommunikasiya layihələrinin mər-
kəzinə çevrilməsi və Avropanın
enerji təhlükəsizliyində mühüm rol
oynaması məhz dövlətimizin başçısı
cənab İlham Əliyevin uğurlu dip-
lomatiyasının nəticələridir. Azər-
baycan Respublikasının Prezidenti
İlham Əliyevin dediyi kimi: “Azər-
baycan xarici siyasət sahəsində
böyük uğurlar əldə edib. Biz bey-
nəlxalq arenada öz milli maraq-
larımızı bundan sonra da müdafiə
edəcəyik. Biz bu gün dünyada çox
böyük hörmətə malik olan ölkə
kimi tanınırıq. Bizimlə əməkdaşlıq
etmək istəyən ölkələrin sayı artır”. 
    Azərbaycanın öz xarici siyasə-
tində, həmçinin multikulturalizm,
mədəniyyətlər və dinlərarası dialoqun
inkişafına nail olması, humanitar və
mədəni diplomatiya kursumuzun
davam etdirilməsi, Azərbaycan Res-

publikası vətəndaşlarının xarici
 ölkələrdə hüquqlarının müdafiəsi və
konsulluq dəstəyinin göstərilməsi,
dünya azərbaycanlıları ilə əlaqələrin
və diaspor fəaliyyətinin inkişaf et-
dirilməsi kimi məsələlərə xüsusi
əhəmiyyət verir. 
    Ötən dövrdə ölkəmizin xarici si-
yasət üzrə hədəfləri və istiqamətləri
dəqiq şəkildə müəyyənləşdirilməklə
yanaşı, eyni zamanda diplomatik
xidmət orqanlarının işinin effektiv
təşkili və əməkdaşlarının xidməti
işlərində səmərəliliyinin artırılmasına

dair məsələlər də daim diqqət mər-
kəzində saxlanılmışdır. Diplomatik
xidmət orqanlarının işinin effektiv
təşkili məsələsi ümummilli lider
Heydər Əliyevin və Prezident İlham
Əliyevin fəaliyyətlərində prioritet
istiqamətlərdən birini təşkil etmiş
və müvafiq fərman və sərəncamlarla
öz təsdiqini tapmışdır. Belə ki, “Dip-
lomatik xidmət haqqında” Azərbay-
can Respublikasının Qanunu, “Azər-
baycan Respublikasının Xarici İşlər
Nazirliyi haqqında” Əsasnamə,
“Azərbaycan Respublikasının Xarici
İşlər Nazirliyinin Naxçıvan Muxtar
Respublikasındakı İdarəsi haqqında”
Əsasnamə, “Azərbaycan Respubli-
kasının Səfirliyi haqqında” Əsas-
namə, “Azərbaycan Respublikasının
beynəlxalq təşkilat yanında Daimi
Nümayəndəliyi haqqında” Əsasna-
mə, “Azərbaycan Respublikasının
Konsulluğu haqqında” Əsasnamə,
“Azərbaycan Respublikasının Konsul
Nizamnaməsi” və sair mühüm hü-
quqi sənədlər qəbul edilmişdir. 
    Müstəqilliyimizin bərpa olunma-
sından sonra keçən iyirmi səkkiz
ildə Azərbaycanın xarici siyasət stra-
tegiyasının uğurlu olmasının sübutu
ondan ibarətdir ki, bu dövr ərzində
ölkəmiz daim dəyişən beynəlxalq
mühitə uyğunlaşmaqla yanaşı, eyni
zamanda regional liderə çevrilməyə
nail olub. Diplomatik xidmətimizin
100 illik yubileyi ilə eyni vaxtda
xarici siyasətimizin keçdiyi yola nə-
zər salaraq qeyd etməliyik ki, çox-
saylı uğur və nailiyyətlərimizin ol-
ması ilə yanaşı, hələ də bir sıra mə-
sələlərin həlli, ən əsası isə ölkəmizin
ərazi bütövlüyünün bərpası istiqa-
mətində işlərin daha da gücləndiril-
məsi diplomatların başlıca vəzifə
borcu olaraq qalır. Ermənistanın iş-
ğalçı siyasətinin ifşası, münaqişənin
beynəlxalq hüququn norma və prin-
sipləri əsasında, Azərbaycanın bey-
nəlxalq səviyyədə tanınmış sərhədləri

və ərazi bütövlüyü çərçivəsində həll
olunması xarici dövlətlərlə həm iki-
tərəfli, həm də çoxtərəfli formatda
həyata keçirilən əməkdaşlıq zamanı
gündəlikdə duran əsas məsələdir. 
    Azərbaycanda həyata keçirilən
uğurlu xarici siyasət xətti Naxçıvan
Muxtar Respublikasına da öz müsbət
təsirini göstərmiş, muxtar respubli-
kanın xarici əlaqələri genişlənmişdir.
Muxtar respublika ilə əlaqə qurmaq
istəyən dövlətlərin, beynəlxalq təş-
kilatların, həmçinin muxtar respub-
likaya səfər edən yüksək səviyyəli

nümayəndə heyətlərinin sayı ildən-
ilə artır, həyata keçirilən islahatlar
nüfuzlu beynəlxalq təşkilatlar tərə-
findən digər dövlətlərə və onların
muxtar qurumlarına nümunə kimi
göstərilir. Dövlətimizin maraqlarının
və xalqımızın milli varlığının qo-
runmasında diplomatiyanın xüsusi
əhəmiyyət daşıdığını qeyd edən
Naxçıvan Muxtar Respublikası Ali
Məclisinin Sədri cənab Vasif Talıbov
demişdir: “...Hər bir ölkənin diplo-
matiyası o ölkənin qürur mənbəyidir.
Milli dövlətçiliyi və dövlət sərhədləri
olan ölkələr istər-istəməz beynəlxalq
münasibətlər sisteminin subyektinə
çevrilirlər. Bu mənada diplomatiya
dövlətçiliklə birbaşa bağlıdır və on-
dan kənarda ölkələrarası münasi-
bətlər mümkün deyil”.
    Azərbaycanın xarici siyasətdə
əldə etdiyi uğurlar fonunda Naxçıvan
Muxtar Respublikasının da xarici
əlaqələri sürətlə genişlənir. Xatırladaq
ki, hələ ulu öndər Heydər Əliyev
Naxçıvan Muxtar Respublikası Ali
Məclisinin Sədri olan zaman Azər-
baycanın həmsərhəd və digər döv-
lətlərlə, beynəlxalq təşkilatlarla iq-
tisadi, ticarət, elmi-texniki və mədəni
münasibətlərinin genişlənməsinə,
Naxçıvan Muxtar Respublikasının
da bu münasibətlərdə iştirakına mü-
hüm diqqət yetirirdi. Bu siyasətin
davamı olaraq Naxçıvan Muxtar
Respublikası Ali Məclisinin Sədri
cənab Vasif Talıbovun təşəbbüsü ilə
2005-ci ilin 31 oktyabrında Azər-
baycan Respublikasının Prezidenti
cənab İlham Əliyev Azərbaycan
Respublikası Xarici İşlər Nazirliyinin
Naxçıvan Muxtar Respublikasındakı
İdarəsinin yaradılması haqqında Fər-
man imzalamışdır.
    İdarənin yaradılması ilə Azər-
baycanın xarici əlaqələrində muxtar
respublikanın iştirakı daha da ge-
nişlənmiş, Azərbaycan Respublika-
sının vahid xarici siyasi xəttinin hə-

yata keçirilməsi və bununla əlaqədar
Azərbaycan Respublikası Xarici
İşlər Nazirliyinin müvafiq vəzifə və
funksiyalarının Naxçıvan Muxtar
Respublikasında fasiləsiz və ardıcıl
həyata keçirilməsi təmin olunmuşdur.
İdarə yarandığı gündən bəri öz sə-
lahiyyətləri daxilində Naxçıvan Mux-
tar Respublikasını xarici dövlətlər
və beynəlxalq təşkilatlarla münasi-
bətlərdə təmsil edir, Naxçıvan Mux-
tar Respublikasının səlahiyyətləri
daxilində bağladığı müqavilə layi-
hələrinin hazırlanmasını, danışıqların
hazırlanması və aparılmasını, muxtar
respublikada dövlət protokolunun
həyata keçirilməsini təmin edir, Nax-
çıvan Muxtar Respublikasında fəa-
liyyət göstərən xarici dövlətlərin
konsulluqlarının, beynəlxalq təşki-
latların nümayəndəliklərinin, eləcə
də muxtar diyara səfər edən xarici
nümayəndə heyətlərinin dövlət ha-
kimiyyəti orqanları ilə münasibət-
lərini və fəaliyyətlərini əlaqələndirir. 
    Hazırda Azərbaycan Respublikası
Xarici İşlər Nazirliyinin Naxçıvan
Muxtar Respublikasındakı İdarəsinin
işinin səmərəli təşkili üçün kadrların
seçilməsi və onların peşəkarlıq qa-
biliyyətlərinin yüksəldilməsinə xü-
susi diqqət yetirilir. İdarədə fəaliyyət
göstərən diplomatlar mütəmadi ola-
raq ADA Universitetində və bir çox
xarici ölkələrdə təşkil olunmuş dip-
lomatik kurslarda iştirak edir, təc-
rübə, bilik və bacarıqlarını artırırlar.
2018-ci ildə əməkdaşlardan 4-ü Tür-
kiyədə, 2-si Pakistanda, 1-i Yapo-
niyada və 1-i Rumıniyada, 2019-cu
ilin yanvar-iyun ayları ərzində isə
1-i Latviyada və 1-i Türkmənistanda
təşkil olunmuş ixtisasartırma kurs-
larında iştirak etmişlər. Bundan baş-
qa, Azərbaycan Respublikası Xarici
İşlər Nazirliyinin Naxçıvan Muxtar
Respublikasındakı İdarəsinin Sədə-
rək, Culfa, Şahtaxtı və Naxçıvan
Beynəlxalq Hava Limanında, eləcə
də Culfa və Naxçıvan dəmir yolu
vağzallarının sərhəd-nəzarət buraxılış
məntəqələrində viza sektorları fəa-
liyyət göstərir. Ötən dövr ərzində
idarədən Azərbaycanın xaricdə fəa-
liyyət göstərən diplomatik nüma-
yəndəliklərinə 23 əməkdaş ezam
olunmuşdur. 

 Azərbaycan Respublikası Xarici
İşlər Nazirliyinin Naxçıvan Muxtar
Respublikasındakı İdarəsinin kol-
lektivi ölkəmizin milli və siyasi
maraqlarının qorunmasında bun-
dan sonra da yorulmadan fəaliyyət
göstərəcəkdir.

Mina İMANOVA
Azərbaycan Xarici İşlər Nazirliyinin
Naxçıvan Muxtar Respublikasındakı

İdarəsinin əməkdaşı

Diplomatiya xalqın milli və siyasi maraqlarına 
birbaşa təsir göstərən fəaliyyət sahəsidir

    Cari ilin birinci yarısının yekunları
ilə bağlı Naxçıvan Muxtar Respublikası
Dövlət Energetika Xidmətində keçirilən
kollegiya iclasında xidmətin rəisi Na-
miq Paşayev çıxış edib. O bildirib ki,
2019-cu ilin ilk yarısı ərzində muxtar
respublikanın elektroenergetika siste-
minin inkişafını təmin etmək məqsədilə
qarşıya qoyulmuş vəzifələrin icrası
təmin olunub. Belə ki, bu dövrdə muxtar
respublikanın elektrik şəbəkələrinə 214
milyon 720 min 701 kilovat-saat elektrik
enerjisi daxil olub. 
    Diqqətə çatdırılıb ki, 2019-cu ilin
altı ayı ərzində İran İslam Respublikasına
25 milyon 449 min kilovat-saat elektrik
enerjisi verilib, bu ölkədən 16 milyon
470 min kilovat-saat elektrik enerjisi
alınıb. Ümumilikdə, 2019-cu ilin altı
ayında Naxçıvandakı elektrik stansiya-
larında 198 milyon 250 min 701 kilo-

vat-saat elektrik enerjisi istehsal
edilib. Bu enerjinin 63,4 faizi su
elektrik stansiyalarında, 27,3 faizi
istilik elektrik stansiyalarında,
9,3 faizi Günəş Elektrik Stansi-
yasında istehsal olunub.  

Vurğulanıb ki, Kəngərli ra-
yonu ərazisində 2 meqavat gü-
cündə yeni Günəş Elektrik Stan-
siyası istismara verilərək Günəş

Elektrik Stansiyasının layihə gücü 24
meqavata çatdırılıb, Ordubad rayonu
ərazisində Araz çayı üzərində deriva-
siyatipli 36 meqavat gücündə Ordubad
Su Elektrik Stansiyasının tikinti işləri
davam etdirilməkdədir.  
    Bildirilib ki, Naxçıvan Muxtar Res-
publikası Ali Məclisi Sədrinin “Ali və
orta ixtisas təhsili müəssisələrində ixti-
sasların müvafiq təşkilatlara hamiliyə
verilməsinə dair əlavə tədbirlər və in-
novasiyaların dəstəklənməsi haqqında”
2019-cu il 3 aprel tarixli Sərəncamı ilə
yeni layihələrin həyata keçirilməsi, hami
təşkilatlar tərəfindən layihələri dəyər-
ləndirəcək ekspert qruplarının yaradıl-
ması, startapların qəbulu və təqdimat-
larının keçirilməsi kimi qarşıya mühüm
vəzifələr qoyulub. 
    Sonra məruzə ətrafında çıxışlar 
dinlənilib. 

9 iyul Azərbaycan  diplomatlarının peşə bayramıdır

    “Naxçıvanqaz” İstehsalat Birliyində “2019-cu
ilin I yarım ilində görülmüş işlərin yekunları və
qarşıda duran vəzifələr” mövzusunda keçirilən
iclasda birliyin direktoru Ramin İsmayılov çıxış
edərək bildirib ki, ötən dövr ərzində də əhalinin
və digər istehlakçıların fasiləsiz, təhlükəsiz təbii
qaz təchizatının təmin olunmasına xüsusi diqqət
yetirilib. 
    Qeyd olunub ki, muxtar respublika üzrə təbii
qaz istehlakçılarının 1 iyul 2019-cu il tarixə ümumi
sayı 89 min 372 olub. Muxtar respublikanın şəhər
və rayon ərazilərindən cari ilin 6 ayı ərzində daxil
olan müraciətlərə əsasən 502 mənzil (ev) və müx-
təlif təyinatlı obyektlər qazlaşdırılıb. Cari ilin ilk
6 ayında “Naxçıvanqaz” İstehsalat Birliyi üzrə
təbii qazın qəbulu 121 154 349 kubmetr, satışı
116 164 795 kubmetr, toplanan vəsait isə  15 469
252 manat olub.
    Vurğulanıb ki, cari ilin birinci yarısında da
əhalinin mavi yanacaqla fasiləsiz təmin olunması
üçün bir sıra tədbirlər görülüb, təbii qazdan qa-
nunsuz istifadə hallarına yol verməmək üçün
nəzarət gücləndirilib. Bundan əlavə, qaz təsərrü-
fatında, xüsusilə qəza xidmətində çalışanların
ixtisas hazırlığına cəlb olunması da diqqətdə sax-
lanılıb. Naxçıvan Regional Peşə Tədris Mərkəzində
təşkil olunan qaz avadanlıqlarının istismarı və
təmiri üzrə çilingər peşəsinin ixtisasartırma kursunu
və Ordubad Texniki Peşə və Sürücülük Məktəbində
qaz çilingəri kursunu bitirən 48 müdavimə sertifikat
verilib, Şərur Texniki Peşə və Sürücülük Məktə-

bində təşkil edilən qaz çilingəri  kursuna 15 işçi
cəlb olunub. 
    Bildirilib ki, Naxçıvan Dövlət Texniki Kollecinin
hamiliyə verilmiş ixtisaslarının tələbələri ilə iş
birlik tərəfindən diqqətdə saxlanılıb. Eyni zamanda
“Naxçıvanqaz” İstehsalat Birliyində layihələrin
qəbulunu və dəyərləndirilməsini həyata keçirən
“Ekspert qrupu” və ictimai əsaslarla fəaliyyət
göstərən “İnnovasiya Mərkəzi” yaradılıb. 
    Vurğulanıb ki, 2019-cu ilin I yarım ili ərzində
muxtar respublikanın şəhər, rayon Qaz İstismar
idarələrinin Qəza Dispetçer xidmətlərinə təbii qaz
istehlakçıları tərəfindən 7067 çağırış daxil olub.
Naxçıvan şəhərində mexaniki qaz sayğaclarının
smartkarttipli qaz sayğacları ilə əvəz olunması
istiqaməti üzrə də işlər davam etdirilib, 1 iyul
2019-cu il tarixə cəmi 18805, o cümlədən cari
ildə 1280 ədəd qaz sayğacı quraşdırılıb. Hazırda
bu sahədə işlər davam etdirilir.
    Sonra məruzə ətrafında çıxışlar dinlənilib.

Xəbərlər şöbəsi

Cari ilin ötən dövrünün yekunları müzakirə olunub

    “Naxçıvan” Universitetində ke-
çirilən tədbirdə Naxçıvan Muxtar
Respublikası Ali Məclisi Aparatının
Humanitar siyasət məsələləri və ic-
timai təşkilatlarla iş şöbəsinin müdiri
Surə Seyid çıxış edərək bildirib ki,
orta əsrlərdə yaşamış Nemətullah
Naxçıvani türk-islam dünyasının
elmi və ictimai fikrinin inkişafına
böyük töhfələr verib, təsəvvüf və
təfsir alimi kimi şöhrət qazanıb. 
     Bildirilib ki, fəaliyyəti Təbriz, Ağ-
şəhər və Konya ilə sıx bağlı olan
görkəmli mütəfəkkir Nemətullah Nax-
çıvani yaradıcılığının öyrənilməsi və
tədqiq edilməsi məqsədilə Naxçıvan
Muxtar Respublikası Ali Məclisinin
Sədri cənab Vasif Talıbov 2018-ci il
29 oktyabr tarixli Sərəncam imzalayıb.
Sərəncamla təsdiq olunmuş Tədbirlər
Planına əsasən Nemətullah Naxçıvani
yaradıcılığının öyrədilməsi üçün
AMEA Naxçıvan Bölməsində tədqiqat
qrupu yaradılıb, Gənc Alim və Mü-
təxəssislər Şurasının “Naxçıvandan
Konyaya bir körpü: Nemətullah Nax-
çıvani” layihəsi çərçivəsində 21-24
may tarixlərində Nemətullah Naxçı-
vaninin adını daşıyan dini məktəb və
məscidin fəaliyyət göstərdiyi Ağşəhərə
səfər təşkil edilib. Səfər çərçivəsində
Türkiyənin Konya vilayətində Azər-

baycan və Türkiyə alimlərinin iştirakı
ilə beynəlxalq konfrans keçirilib. La-
yihə çərçivəsində Nemətullah Nax-
çıvaninin  məzarının bərpası üçün
Naxçıvandan gedən memarlar orada
tədqiqatlar aparıb, bu məqsədlə layihə
hazırlanıb. 
    Vurğulanıb ki, Nemətullah Nax-
çıvaninin Azərbaycan, ərəb, fars və
türk dillərində yazdığı əsərləri hazırda
Türkiyədə kitabxana və muzeylərdə
saxlanılır. Türkiyənin Naxçıvandakı
Baş Konsulluğunun köməyi ilə Ne-
mətullah Naxçıvaninin Türkiyə ki-
tabxanalarında saxlanılan 12 əlyazma
nüsxəsinin elektron variantı AMEA
Naxçıvan Bölməsinə təqdim edilib.  
    Qeyd olunub ki, bundan başqa,
Tədbirlər Planına əsasən alimin “Əl-
Fəvatih-ül-İlahiyyə-vəl-Məfatih-ül-
Qeybiyyə” əsərinin I-II cildləri tər-
cümə olunaraq nəşrə hazırlanıb,
 görkəmli alim haqqında tədqiqatları
özündə əks etdirən “Nemətullah
Naxçıvani: taleyi və sənəti” kitabı
nəşr edilib. Naxçvan televiziyasında
“Təfsir alimi Nemətullah Naxçıvani”
filmi hazırlanıb, müxtəlif tematik
verilişlər və mətbuat materialları

yayımlanıb, bu mövzuda keçirilən
tədbirlər işıqlandırılıb. Hazırda Təd-
birlər Planında nəzərdə tutulan və-
zifələrin icrası davam etdirilir. 
    Görkəmli mütəfəkkirin Türk dün-
yasının ortaq dəyəri kimi geniş təd-

qiqə və təbliğə ehtiyacı olduğunu
diqqətə çatdıran Surə Seyid keçirilən
konfransın Naxçıvani irsinin tədqi-
qinə yeni cığırlar açacağına əminli-
yini bildirib, konfransın işinə uğurlar
arzulayıb.
    AMEA-nın vitse-prezidenti, aka-
demik İsa Həbibbəyli “Nemətullah
Naxçıvaninin elmi irsi və müasirlik”
mövzusundakı çıxışında bildirib ki,
dərin biliyə və yüksək mənəvi key-
fiyyətlərə malik olan Nemətullah
Naxçıvaninin digər təfsirlərə müra-
ciət etmədən yazdığı, “Qurani-Kə-
rim”in elmi-nəzəri şərhi olan “Əl-
Fəvatih-ül-İlahiyyə-vəl-Məfatih-ül-
Qeybiyyə” əsəri islamşünaslığa  ən

böyük töhfədir. Bütün əsərlərində
və təfsirində insanı kamilliyə aparan
yol, mənəvi paklıq və təmizlik, Uca
Yaradanın qüdrət və qüvvəti, dinlər
və peyğəmbərlər haqqında düşün-
cələri, dinlərin fəlsəfi və elmi iza-

hından bəhs edən müəllif bəşəri ide-
yaların vahidliyinin, insanların və
dinlərin həmrəyliyinin əhəmiyyətini
təbliğ edir. Görkəmli alimin zəngin
yaradıcılığı müasir dövrümüzdə də
dinlərin, xüsusilə islamiyyətin elmi-
fəlsəfi cəhətdən öyrənilməsi baxı-
mından aktuallıq kəsb edir.
     Türkiyənin Samsun 19 Mayıs Uni-
versitetinin professoru Yaşar Kurt
“Tarixi və təsəvvüf bir şəxsiyyət kimi
Nemətullah Naxçıvani” mövzusunda
çıxış edib. Natiq qeyd edib ki, Şərqin
böyük filosofu və din aliminin elmi
yaradıcılığında qədim türk siviliza-
siyası ilə İslam dini dünyagörüşü
vəhdət təşkil edir. Görkəmli mütəfəkkir

məşhur elmi-fəlsəfi traktat, şərh və
risalələrin müəllifi kimi bütün dünyada
tanınır və böyük ehtiramla anılır. 
    AMEA Naxçıvan Bölməsinin
sədri, akademik İsmayıl Hacıyev
“Nemətullah Naxçıvani və Naxçı-
van” mövzusunda çıxış edərək deyib
ki, qısa bir zamanda dövrünün ta-
nınmış alimlərindən birinə çevrilən
Nemətullah Naxçıvaninin yaradıcı-
lığında fəaliyyətinin Naxçıvan dövrü
mühüm mərhələ təşkil edib. Onun
elmi dünyagörüşünün formalaşma-
sında və kamilləşməsində Naxçıvan
ictimai-mədəni və elmi mühitinin
mühüm təsiri olub, zahiri elmləri
tamamladıqdan sonra təsəvvüfə bağ-
lanıb, fəaliyyəti qiymətləndirilərək
“Baba” titulu verilib.
    AMEA Nəsimi adına Dilçilik
İnstitutunun direktoru, akademik
Möhsün Nağısoylu çıxışında Ne-
mətullah Naxçıvaninin “Gülşəni-
raz” əsərini klassik şərhçiliyin qiy-
mətli nümunəsi kimi dəyərləndirib. 
    Konfransda çıxış edənlər Nemə-
tullah Naxçıvani irsinə göstərilən
yüksək diqqətə və bu barədə verilən
Sərəncama görə Naxçıvan Muxtar
Respublikası Ali Məclisinin Sədrinə
minnətdarlıq ediblər.
    Naxçıvan Televiziyasının hazır-
ladığı “Təfsir alimi Nemətullah Nax-
çıvani” sənədli filminin nümayişi
ilə konfransın plenar iclası öz işini
yekunlaşdırıb. Beynəlxalq konfrans
bölmə iclasları ilə davam etdirilib.

                - Gülcamal TAHİROVA

    Naxçıvan Muxtar Respublikası Ali Məclisinin Sədri cənab Vasif
Talıbovun zəngin elmi-fəlsəfi irsə malik olan görkəmli mütəfəkkir
 Nemətullah Naxçıvani yaradıcılığının öyrənilməsi və tədqiq edilməsi
məqsədilə imzaladığı 2018-ci il 29 oktyabr tarixli Sərəncamı ilə təsdiq
olunmuş Tədbirlər Planına əsasən “Görkəmli Azərbaycan mütəfəkkiri:
Nemətullah Naxçıvani” mövzusunda beynəlxalq konfrans keçirilib.

“Görkəmli Azərbaycan mütəfəkkiri: Nemətullah Naxçıvani” 
mövzusunda beynəlxalq konfrans keçirilib

    Naxçıvanda keçirilən “Görkəmli Azərbaycan
mütəfəkkiri: Nemətullah Naxçıvani” mövzu-
sunda beynəlxalq konfransın iştirakçıları tədbir
çərçivəsində əvvəlcə ümummilli liderimiz Heydər
Əliyevin Naxçıvan şəhərinin baş meydanında
əzəmətlə ucalan abidəsi önünə gül dəstəsi qoyub,
ulu öndərin xatirəsini dərin ehtiramla yad
ediblər. Sonra qonaqlar Heydər Əliyev Muzeyini
ziyarət edərək ümummilli liderimizin həyatını
və çoxşaxəli dövlətçilik fəaliyyətini əks etdirən
eksponatlara baxıblar.
    Konfrans iştirakçıları qədim diyarın bir sıra
tarixi-mədəni abidələrini, mədəniyyət və səhiyyə
ocaqlarını ziyarət ediblər. Qarabağlar Türbə
Kompleksi, Duzdağ Fizioterapiya Mərkəzi, Nax-
çıvan Duz Muzeyi ilə yaxından tanış olan qonaqlar
“Xan Sarayı” Dövlət Tarix-Memarlıq, Möminə
Xatın və Açıq Səma Altında Muzey Kompleksi,
“Naxçıvanqala” Tarix-Memarlıq Muzey Kom-
pleksi və Nuh Peyğəmbərin məzarüstü türbəsini
də ziyarət ediblər.
    Beynəlxalq konfransın iştirakçıları “Şərq qa-
pısı” qəzetinə müsahibələrində konfransın əhə-
miyyətindən danışıb, Naxçıvanla bağlı təəssü-
ratlarını bölüşüblər.
    Yaşar Kurt – Türkiyə Respublikasının Samsun
19 May Universitetinin professoru: – Nemətullah

Naxçıvaninin həyat və ya-
radıcılığı barədə ilk dok-
torluq işi yazan biri kimi
konfransda iştirak etmək
mənim üçün çox önəmli
hadisə idi. Bu torpağın ye-
tirməsi olan görkəmli alimin
təfsiri ilkləri özündə ehtiva
edən, “Qurani-Kərim”in bü-

tövlükdə əhatə olunduğu bir təfsirdir. Təxminən,
500 il öncə yazılan təfsirlər içində tam və əhatə-
liliyinə görə seçilən bu təfsir Naxçıvaninin döv-
rünün alimləri arasında elm, bilik cəhətdən üstün
mövqedə dayandığını deməyə əsas verir. Araş-
dırmalar nəticəsində görkəmli alimin Türkiyənin
bir sıra kitabxanalarında saxlanılan əlyazmalarının
tapılması Anadolu coğrafiyasında da həmin əsər-
lərin geniş kütlə tərəfindən sevilərək oxunmasına
sübutdur. 
    Onu da deyim ki, “Naxçıvandan Konyaya
bir körpü: Nemətullah Naxçıvani” layihəsi çər-

çivəsində azərbaycanlı alimlərin Tür-
kiyədəki Ağşəhərə səfərinin təşkil
edilməsi, səfər çərçivəsində Türki-
yənin Konya vilayətində müştərək
beynəlxalq konfrans keçirilməsi
 görkəmli alimin irsinin dərindən
araşdırılaraq öyrənilməsi üçün olduqca
əhəmiyyətlidir. Təşkil olunan budəfəki
konfrans da ortaq dəyərlərə sahib iki
qardaş ölkənin daha da yaxınlaşması,
alimlərimizin bir araya gələrək fikir-
lərini qarşılıqlı surətdə bölüşmələrinə

imkan verdi.  
    Sevinirəm ki, konfrans çərçivəsində qədim
türk torpağı olan Naxçıvanla da yaxından tanış
ola bildim. Bu, mənim qədim diyara ilk gəlişimdir.
Səmimi olaraq etiraf edim ki, gözlədiyimdən də
daha böyük inkişafla, gözəlliklə qarşılaşdım.
Hər tərəfdə əmin-amanlıq gördük. Naxçıvan şə-
hərinin küçələri, xiyabanları özünəməxsus gö-
zəlliyi ilə könül oxşayır. Xüsusilə tarixi məkanlarda
insanların ziyarət etmələri üçün yaradılan şərait,
abidələrin ətrafının abadlaşdırılması, yaşıllıqların
salınması çox təqdirəlayiq haldır. Səfər zamanı
Əshabi-Kəhfi də ziyarət etmək imkanı qazandım
və həqiqətən də, belə qeyri-adi quruluşa malik
ziyarətgahın hər bir guşəsinədək rahat yolların
salınması məni heyran etdi. İndiyədək dünyanın
bir sıra ölkələrində belə ziyarət yerlərində, abi-
dələrdə çox olsam da, ancaq etiraf edim ki, Nax-
çıvandakı qədər təmiz, səliqəli məkanlar rastıma
çıxmayıb. Bu qədim türk torpağına gələcəkdə
də tez-tez gəlməyi düşünürəm.
    Alparslan Kartal – Qars Qafqaz Universite-
tinin İlahiyyat fakültəsinin hədis bölümünün
rəhbəri, doktor: – Öncə bu
beynəlxalq konfransda əmə-
yi keçənlərə, bizim üçün
yaradılan şəraitə görə öz
minnətdarlığımı bildirmək
istəyirəm. Konfrans çox
yüksək səviyyədə keçdi,
qarşılıqlı müzakirələrdə
müəyyən nəticələr əldə et-
dik. Bu torpaqda yetişən görkəmli bir alimin
Türkiyənin Konya və Ağşəhər bölgələrində ya-
şayıb-yaratması, elmi fəaliyyət göstərməsi bizim
üçün böyük şansdır. İndi ayaq basdığımız bu
diyar bizim ata torpağımızdır, buranın Anadolu
ilə əlaqələrinin davamlı olmasını ürəkdən istəyirik.
Məhz bu mənada, konfransın əhəmiyyəti olduqca
böyükdür. İnanıram ki, konfransın davamı olacaq
və görkəmli alimin irsi dərindən öyrənilərək
 yaşadılacaqdır. 
    Onu da deyim ki, bu, mənim Naxçıvanla ilk
tanışlığımdır. Görməli yerləri gəzdikcə türk tor-
pağının necə qədim köklərə malik sivilizasiya
məkanı olduğunu gördük. Bənzərsiz memarlıq
üslubunda inşa olunan türbələr, tikililər diqqətimizi
çəkdi, hər addımda qarşılaşdığımız mehriban

münasibət, qonaqpərvər davranış bizi olduqca
məmnun etdi, mədəni dəyərlərimizin birgəliyinə
bir daha əmin oldum. 
    Gülər Qafqazlı – Akademik Ziya Bünyadov
adına Şərqşünaslıq İnstitutunun Beynəlxalq
əlaqələr şöbəsinin müdiri, tarix üzrə fəlsəfə
doktoru: – Konfrans çox
uğurlu keçdi. Türkiyədən
gələn alim və tədqiqatçılarla
birgə Nemətullah Naxçıva-
ninin elmi fəaliyyətini daha
dərindən araşdırıb öyrənmək
məqsədilə fikir mübadiləsi
apardıq. Çıxışlarda da qeyd
olunduğu kimi, indiyədək
görkəmli alimin bir sıra əsərləri hələ də ətraflı
tədqiq edilməyib, təbii ki, Naxçıvanın milli-
mənəvi dəyərləri sayılan bu əsərləri öyrənmək,
qoruyub yaşatmaq biz alimlərin üzərinə düşən
mənəvi borcdur. Bölmə iclaslarında Nemətullah
Naxçıvaninin irsi, onun irfani fikirləri təhlil
olundu. Yeri gəlmişkən onu da deyim ki, mənim
iclasın gedişində görkəmli alimin “Qurani-Kə-
rim”dən təfsir etdiyi bir surəni həmin dövrdə
yaşayan misirli alim Cəlaləddin əs-Suyutinin
təfsiri ilə müqayisəm maraq doğurdu. Hər iki
alimin yanaşma tərzlərini müqayisə etdikdə, hə-
qiqətən də, Nemətullah Naxçıvani elminin bö-
yüklüyü bir daha təsdiq olunur. Çünki Naxçıvani
“Qurani-Kərim”i təfsir edərkən bütün incəliklərə
fikir verib və surələri, ayələri əhatəli şəkildə,
aydınlığı ilə elm aləminə təqdim etməyi bacarıb.
Ancaq Cəlaləddin əs-Suyutinin təfsirində əhatə-
lilik, dərinlik nəzərə çarpmır. Bu da qədim Nax-
çıvan torpağının yetirməsi olan görkəmli alimin
üstünlüyünü, elm xəzinəsinə bəxş etdiyi incilərin
son dərəcə önəmli, vacib olduğunu göstərir.  Ne-
mətullah Naxçıvaninin əsərlərində yer alan incə
məqamlara diqqət yetirəndə görürük ki, o mü-
səlman bir alim kimi  təkcə İslama deyil, digər
elmlərə də dərindən bələd imiş. Təbii ki, belə
dahilər yetişdirən torpaqda olmağımız böyük
fəxrdir. Konfransda həmçinin görkəmli alimin
bir sıra əsərlərinin də dərindən tədqiq olunması
tövsiyə edildi. Biz də çalışacağıq ki, gələcəkdə
Nemətullah Naxçıvani irsini öyrənək və ən
yüksək şəkildə təbliğ edək. 
    Bu arada qeyd edim ki, mən Naxçıvana bir
neçə dəfə gəlmişəm və hər səfərimdə burada
böyük dəyişikliklərin, inkişafın, yeniləşmənin
şahidi olmuşam. Blokada şəraitində olmasına
baxmayaraq, Naxçıvanda belə yüksək səviyyədə
quruculuq, abadlıq işlərinin aparılması çox
 təqdirəlayiq haldır. Tarixi məkanları seyr etdikcə
gözoxşayan füsunkarlıq insanı valeh edir, abi-
dələrin ətrafındakı səliqə-sahman, təmizlik həmin
yerlərin qorunmasına, yaşadılaraq gələcək nəsillərə
ötürülməsinə hesablanmış məqsədyönlü addımın
nəticələridir.  

- Nail ƏSGƏROV

Konfrans iştirakçıları: “Nemətullah Naxçıvaniyə həsr olunmuş beynəlxalq konfrans ortaq
dəyərlərə sahib iki qardaş ölkənin daha da yaxınlaşmasına böyük töhfədir”     Naxçıvan Muxtar Respublikası

Nazirlər Kabineti yanında İcbari
Tibbi Sığorta üzrə Dövlət Agentli-
yində 2019-cu ilin 6 ayı ərzində gö-
rülmüş işlər və qarşıda duran vəzi-
fələrə dair müşavirə keçirilib.  Təd-
birdə çıxış edən agentliyin direktoru
Samiq Sadıxov bildirib ki, ötən dövr
ərzində agentlik tərəfindən icbari
tibbi sığortanın tətbiqi diqqət mər-
kəzində saxlanılıb. Belə ki, agentliyin
kadr potensialı formalaşdırılıb,
maddi -texniki bazası gücləndirilib,
əhalinin sığortalanması prosesi davam
etdirilib və müraciət edən şəxslərlə
sığorta müqaviləsi bağlanaraq onlara
icbari tibbi sığorta şəhadətnaməsi
verilib. Keçən dövr ərzində Sədərək
rayonunda icbari tibbi sığortanın tət-
biqi ilə əlaqədar əldə olunmuş uğurlu
nəticələrə əsasən icbari tibbi sığor-
tanın əhatə dairəsinin genişləndiri-
lərək Şərur rayonunda da tətbiqi ilə
bağlı verilən tapşırıqlara uyğun olaraq
bir sıra işlər həyata keçirilib. 
    Vurğulanıb ki, Naxçıvan Muxtar
Respublikası Ali Məclisi Sədrinin
“Şərur rayonunda icbari tibbi sığor-
tanın tətbiqi ilə bağlı tədbirlər haq-
qında” 2019-cu il 25 yanvar tarixli
Sərəncamına uyğun olaraq 1 iyun
2019-cu il tarixdən Şərur rayonunda
icbari tibbi sığortanın tətbiqinə baş-
lanılıb, Şərur Rayon Mərkəzi Xəs-
təxanası və Şərur Rayon Uşaq Xəs-
təxanasına publik hüquqi şəxs statusu
verilərək tibb işçilərinin əməkhaqqı
əhəmiyyətli dərəcədə artırılıb.
    Qeyd olunub ki, Şərur rayonu
üzrə iyun ayı ərzində rayon mərkəzi
xəstəxanasına və uşaq xəstəxanasına,
ümumilikdə, 3462, 2019-cu ilin ilk
6 ayı ərzində Sədərək rayonunda
yaşayan əhali tərəfindən tibb müəs-
sisələrinə isə 6222 müraciət edilib.
Sədərək və Şərur rayonları üzrə sı-
ğortaolunanlara göstərilən bütün
tibbi xidmətlərin maliyyələşməsi
İcbari Tibbi Sığorta üzrə Dövlət
Agentliyi tərəfindən aparılıb.
    Bildirilib ki, icbari tibbi sığortanın
əhatə dairəsi genişləndirilərək Kən-
gərli rayonunda da tətbiqinə başla-
nılması üçün hazırlıq işləri görülüb.
2020-ci ildən etibarən isə muxtar
respublikanın bütün ərazilərində tibbi
sığortanın tətbiqi məqsədilə müvafiq
hazırlıq işləri həyata keçirilir.
    Sonra məruzə ətrafında çıxışlar
olub.

Xəbərlər şöbəsi

Müşavirə olub

    Babək Rayon İcra Hakimiyyə-
tində Naxçıvan Muxtar Respublikası
Dövlət Baş Sığorta Agentliyi ilə
birgə rayonda sığorta işinin mövcud
vəziyyəti və qarşıda duran vəzifələr
barədə tədbir keçirilib.
    Tədbiri giriş sözü ilə rayon İcra
Hakimiyyətinin başçısı Rasim Hü-
seynov açaraq rayonda sığorta sa-
həsində görülmüş işlərdən danışıb.
Daha sonra çıxış edən Naxçıvan
Muxtar Respublikası Dövlət Baş
Sığorta Agentliyinin baş direktoru
Hikmət Əsgərov bildirib ki, sığorta
işinin daha da dərinləşdirilməsi,
hər bir vətəndaşda sığorta şəha-
dətnaməsinin olmasının təmin edil-

məsi, sığorta mədəniyyətinin daha
da yüksəldilməsi qarşıda duran əsas
vəzifələrdəndir. 
    Qeyd edilib ki, ötən müddətdə
Babək rayonunda bu istiqamətdə
müəyyən işlər görülüb. Belə ki, ra-
yon üzrə cari ilin yanvar-iyun ay-
larında avtonəqliyyat vasitəsi sa-
hiblərinin mülki məsuliyyətinin ic-
bari sığortası üzrə 891, daşınmaz
əmlakın icbari sığortası üzrə 2219
olmaqla, ümumilikdə, 6853 sığorta
müqaviləsi bağlanılıb. 
    Diqqətə çatdırılıb ki, görülmüş
işlərlə bərabər, bəzi icbari və könüllü
sığorta növləri üzrə müqavilələrin
bağlanılmasında müəyyən çatışmaz-

lıqlar da mövcuddur. Belə ki, Babək
rayonunda icbari sığortalar üzrə hələ
də sığorta olunmayan hüquqi və fi-
ziki şəxslər vardır. Ancaq qüvvədə
olan qanuna əsasən icbari qaydada
sığorta olunmalı olan hər bir obyektin
sığortası təmin edilməlidir. Rayonda
bu sahədə fermer və torpaq mülkiy-
yətçiləri, kənd təsərrüfatı texnikaları
sahibləri ilə aparılan maarifləndirmə
işləri genişləndirilməli, aqrar sektor
üzrə sığortanın xüsusi çəkisi artırıl-
malıdır. Bu məqsədlə sığorta sahəsində
maarifləndirmə və təbliğat işləri daha
da genişləndirilməlidir.
    Sonra çıxışlar olub. 

d

İtmişdir
Hüseynov Əsgər Qəhrəman oğlunun adına

olan sürücülük vəsiqəsi itdiyindən etibarsız sayılır. 

Bildiriş
“Nicat Təhsil Mərkəzi” Məhdud Məsuliyyətli

Cəmiyyəti fəaliyyətini dayandırdığından ləğv olunur.

    Türkiyənin İqdır Universitetinin təşkilatçılığı ilə
bir qrup elm adamının Naxçıvan Muxtar Respublikasına
səfəri olub. 25 nəfərə yaxın alimdən ibarət qrup
üzvləri Naxçıvan Günəş Elektrik Stansiyasının işi ilə
maraqlanıblar. 
    Burada qonaqlara bildirilib ki, Naxçıvan Muxtar
Respublikasında enerji təhlükəsizliyinin təmin olun-
ması dövlətin əsas prioritetləri sırasındadır. Naxçıvanın
təbii sərvətləri arasında mühüm yer tutan günəşli
günlərin potensialından istifadə olunması məqsədilə
qurulmuş bu stansiya ən yeni texnoloji avadanlıqlara
və mütərəqqi menecmentə əsaslanır. 
    Qonaqların diqqətinə çatdırılıb ki, layihə gücü 24
meqavat olan Günəş Elektrik Stansiyası Naxçıvan
Muxtar Respublikasının enerji tələbatının 9,3 faizini
ödəməkdədir. Ümumilikdə, Naxçıvanda istehsal
olunan enerjinin 72,66 faizinin alternativ və bərpa
olunan enerji mənbələri hesabına ödənilməsi türkiyəli
alimlərdə böyük maraq doğurub. Qonaqlar stansiyada
tətbiq edilən texnoloji avadanlıqlar, onun iş prinsipi
ilə tanış olub, muxtar respublikada enerji təhlükəsizliyi
istiqamətində həyata keçirilmiş işlər barədə hərtərəfli
məlumat alıblar. 

    Həmsöhbət olduğumuz Türkiyə Elmlər Akademiyası
(TÜBA) başkanı, professor Müzəffər
Şəkər Naxçıvana ilk dəfə gəldiyini
və burada gördüyü gözəlliklərə hey-
ran qaldığını bildirdi. Alim qeyd
etdi ki, Naxçıvanda təmiz enerji
istehsalı ilə bağlı potensial burada
daha böyük perspektivlər vəd edir.
O həmçinin Naxçıvanda müalicə
turizmi sahəsində də geniş işlər görüldüyünü və bu-
radakı təbii sərvətlərin insan sağlamlığı üçün böyük
dəyər daşıdığını vurğuladı. Müzəffər Şəkər bu po-
tensialdan istifadə məqsədilə gələcəkdə iki ölkə ara-
sındakı müştərək elmi araşdırmaların əhəmiyyətini
də qeyd etdi. 
    İqdır Universitetinin rektoru, professor Mehmet
Hakkı Alma isə söhbətində bildirdi ki, Türkiyənin

Naxçıvanla qonşu vilayəti arasında
geniş iqtisadi-mədəni əlaqələr vardır.
Günəş enerjisindən istifadə sahəsində
Türkiyədə də geniş imkanlar oldu-
ğunu diqqətə çatdıran rektor qeyd
etdi ki, Naxçıvanda belə bir stansi-
yanın olması onun enerji asılılığının
azaldılması və bərpa olunan enerji

mənbələrindən istifadə sahəsində dünyada vüsət alan
modern çağırışlara cavab baxımından ən gözəl təd-
birlərdəndir. Qonaq əvvəllər də Naxçıvanda olduğunu
qeyd edərək hər səfərində Azərbaycanın bu qədim di-
yarında yeni gözəlliklər gördüyünü bildirdi. 
    Qeyd edək ki, qonaqlar səfər çərçivəsində müqəddəs
Əshabi-Kəhf ziyarətgahı və Duzdağ Fizioterapiya
Mərkəzinə də baş çəkib, Naxçıvan şəhərinin görməli
yerləri ilə tanış olublar. 

    Əlahiddə Ümumqoşun Or-
duda növbəti zabit hazırlığı kur-
sunu bitirən məzunlara rütbə
və sertifikatların təqdim edilməsi
mərasimi olub.   
    Mərasimdə Azərbaycan Res-
publikasının Dövlət Himni səs-
ləndirildikdən sonra polkovnik Meh-
man Gülməmmədov çıxış edərək
bildirib ki, kurs zamanı Əlahiddə
Ümumqoşun Ordunun Təlim-Tədris
Mərkəzindəki trenajorlardan və si-
lahlanmaya yeni qəbul edilmiş silah
və texnikadan maksimum istifadə
edilib. Kursa cəlb edilmiş heyətin
virtual təlim meydançasında qa-
zandığı yeni biliklər real döyüş şə-
raitinə yaxın təşkil edilmiş məşğə-
lələrdə daha da təkmilləşdirilib. 
    Məzun Cəlal Kərimli peşəkar-
lıqlarının artırılmasına xidmət edən
zabit hazırlığı kursunun muxtar res-
publikada təşkil olunmasının hərb
işinə verilən yüksək dəyər olduğunu
vurğulayıb, buna görə dövlətimizə
minnətdarlığını bildirib.
    Tədbirdə Əlahiddə Ümumqoşun
Ordu komandanı, general-leytenant
Kərəm Mustafayev çıxış edərək vur-
ğulayıb ki, ümummilli lider Heydər
Əliyevin əsasını qoyduğu ordu qu-
ruculuğu siyasəti bu gün Azərbaycan
Respublikasının Prezidenti, Silahlı
Qüvvələrin Ali Baş Komandanı

 cənab İlham Əliyev tərəfindən
uğurla davam etdirilir və bu məq-
sədyönlü iş Naxçıvan Muxtar Res-
publikasında da qətiyyətlə aparılır. 
    Sonra kursu daha yüksək qiy-
mətlərlə 1-ci, 2-ci və 3-cü yerdə
başa vuran məzunlara sertifikat
və hədiyyələr təqdim edilib. Bütün
məzunlara sertifikatlar təqdim edil-
dikdən sonra kurs zamanı ümum-
qoşun, ixtisas və fiziki hazırlıqda
fərqlənən məzunlar mükafatlan-
dırılıblar.
    Kurs birincisi Şıxəmir Rəşidov
xatirə lövhəsinə buraxılış emblemini
vurub və məzunlar döyüş bayrağı
qarşısında and içiblər. 
    Sonra polkovnik Vəli Nadirov
məzunların ilkin leytenant hərbi
rütbəsi verilməklə ixtisaslarına uy-
ğun vəzifələrə təyin olunmaları haq-
qında Müdafiə nazirinin əmrini
şəxsi heyətə çatdırıb. 
    Məzunların tribuna önündən tən-
tənəli keçidindən sonra xatirə şəkli
çəkdirilib.

     “Azərbaycan Respublikası vətən-
daşlarının 2019-cu il iyulun 1-dən
30-dək müddətli həqiqi hərbi xidmətə
çağırılması və müddətli həqiqi hərbi
xidmət hərbi qulluqçularının ehtiyata
buraxılması haqqında” Azərbaycan
Respublikası Prezidentinin 2019-cu
il 3 iyun tarixli Sərəncamına əsasən
Naxçıvan Muxtar Respublikası Sə-
fərbərlik və Hərbi Xidmətə Çağırış
üzrə Dövlət Xidmətində gənclərin
müddətli həqiqi hərbi xidmətə yola
salınması mərasimi keçirilib. 
    Əvvəlcə Azərbaycan Respubli-
kasının Dövlət Himni səsləndirilib. 
    Mərasimdə Naxçıvan Muxtar
Respublikası Müharibə, Əmək, Si-
lahlı Qüvvələr və Hüquq-Mühafizə
Orqanları Veteranları Şurasının sədri
Firudin Süleymanov, Ağsaqqallar
Şurasının sədri Məmməd Məmmə-
dov, Ədliyyə nazirinin müavini, əd-
liyyə müşaviri Emin Səfərov, Gənc -
lər və İdman nazirinin müavini Mir-

məcid Seyidov, Təhsil na-
zirinin müavini Ovni Mu-
radov çıxış edərək çağırış-
çıları və onların valideyn-
lərini təbrik ediblər.

Valideyn Şakir Ağalarov
övladının hərbi xidmətə
yola salınmasından böyük

qürur hissi keçirdiyini bildirib, ça-
ğırışçı gənclərə xoş arzularını dilə
gətirib.
    Çağırışçılar adından çıxış edən
Anar Əsədov Vətənə şərəflə xidmət
edəcəklərinə söz verib.
    Naxçıvan Muxtar Respublikası
Səfərbərlik və Hərbi Xidmətə Ça-
ğırış üzrə Dövlət Xidmətinin rəisi,
polkovnik-leytenant Daşqın Rəhi-
mov bildirib ki, ölkəmizdə bütün
sahələr üzrə əldə edilən nailiyyətlər
ordumuzun da hərtərəfli inkişafına
və güclənməsinə səbəb olub. Bu
gün Azərbaycanın, eyni zamanda
onun ayrılmaz tərkib hissəsi olan
Naxçıvan Muxtar Respublikasının
təhlükəsizliyini sayıqlıqla qoruyan
müasir və güclü ordusu var.  
    Qeyd edək ki, həmin gün Şahbuz
və Sədərək rayonlarında da gənclərin
ordu sıralarına yolasalma mərasim-
ləri keçirilib. 
                     

    Dövlət İmtahan Mərkəzi iyulun
7-də 2019-2020-ci tədris ili üçün
Azərbaycan Respublikasının ali təhsil
müəssisələrinə qəbul olmaq istəyən
abituriyentlərə  II və III ixtisas qrup-
ları üzrə qəbul imtahanı keçirib.
     İmtahan respublikanın 11 şəhə-
rində, ümumilikdə, 57 binada aparılıb.
Abituriyentlərə bilik və bacarıqlarını
yoxlamaq məqsədilə II qrupda riya-
ziyyat, coğrafiya və tarix fənləri, III
qrupda isə Azərbaycan dili, tarix və
ədəbiyyat fənləri üzrə,  ümumilikdə,

90 tapşırıq təqdim edilib. Bu imta-
handa  abituriyentlərin toplaya bilə-
cəyi maksimal ümumi bal 400-dür. 
    Məlumat üçün bildirək ki, imta-
handa 28 min 699 abituriyent iştirak
edib. Onlardan 11 min 134 abituri-
yent  II qrup, 17 min 565 abituriyent
isə III qrup üzrə imtahan verib.   
    Həmin gün  saat 1600-da Dövlət
İmtahan Mərkəzinin “Facebook”
səhifəsi və “Youtube” kanalı vasi-
təsilə canlı yayım edilib və mərkəzin
məsul əməkdaşları, ekspertlər tə-

rəfindən imtahanda istifadə olunmuş
sualların düzgün cavabları və test
tapşırıqları ilə bağlı geniş izahat
verilib.
    Naxçıvan Muxtar Respublika-
sında imtahanlar 7, 14 nömrəli və
Heydər Əliyev adına tam orta mək-
təblərdə keçirilib. 1532 abituriyentin
iştirak etdiyi imtahana 143 nəzarətçi,
12 imtahan rəhbəri cəlb edilib. 
    Nəticələrin iyulun 22-də elan
olunması nəzərdə tutulur.

    Cəlil Məmmədquluzadə adına
Naxçıvan Dövlət Musiqili Dram
Teatrında Azərbaycan Respublika-
sının Xalq artisti Şirzad Abutalı-
bovun 60 illik yubileyi münasibətilə
keçirilən tədbiri Naxçıvan Muxtar
Respublikasının Mədəniyyət naziri
Natəvan Qədimova açıb.
   Bildirilib ki, Şirzad Abutalıbov

Naxçıvan teatrının səhnəsində
100-dək müxtəlif xarakterli, fərqli

obraz və personaj yaradıb.
Aktyor həm komik, həm də
ciddi surətlərin mahir ifaçı-
sıdır. Sənətkarın əməyi döv-
lətimiz tərəfindən yüksək
qiymətləndirilib. O, 1999-cu
ildə “Azərbaycan Respubli-
kasının Əməkdar artisti”,
2008-ci ildə isə “Azərbaycan

Respublikasının Xalq artisti” fəxri
adlarına layiq görülüb, 2005 və 2008-
ci illərdə Prezident mükafatçısı
olub. 2016-cı ildən Şirzad Abutalı-
bov Məhəmməd Tağı Sidqi adına
Naxçıvan Dövlət Kukla Teatrının
direktoru vəzifəsində çalışır. Bu te-
atrın səhnəsində onun hazırladığı
tamaşalar uşaq və məktəblilər tərə-
findən maraqla qarşılanıb. 
    Mədəniyyət naziri çıxışının so-

nunda yubilyarı təbrik edib, ona
səhnə sənətimizin inkişafında və
bundan sonrakı yaradıcılıq yolunda
uğurlar arzulayıb. 
    Tədbirdə Xalq artistinin sənət
dostları – Cəlil Məmmədquluzadə
adına Naxçıvan Dövlət Musiqili
Dram Teatrının direktoru, Xalq ar-
tisti Rza Xudiyev, Xalq artisti Həsən
Ağasoy və digərləri çıxış edərək
yubilyara ürək sözlərini bildiriblər.
    Sonda Xalq artisti Şirzad Abuta-
lıbov çıxış edərək yaradıcılığına yük-
sək qiymət verildiyi üçün Naxçıvan
Muxtar Respublikası Ali Məclisi
Sədrinə minnətdarlığını ifadə edib,
səhnə sənətimizin inkişafı üçün
bundan sonra da fədakarlıqla çalı-
şacağını deyib.

S
/№

Şəhər və 
rayonlar 

Biçiləcək 
taxıl sahəsi

(hektar)

Biçilən
taxıl sahəsi
(hektar)

Məhsul
istehsalı

(ton)

Məhsuldarlıq
(sentner)

1. Naxçıvan şəhəri 1035 664 1912 28,8

2. Şərur rayonu 4127 1850 6244 33,8

3. Babək rayonu 10610 6860 21191 30,9

4. Ordubad rayonu 1685 1685 4785 28,4

5. Culfa rayonu 6553 4110 12243 29,8

6. Kəngərli rayonu 5210 3955 11388 28,8

7. Şahbuz rayonu 1616 35 90 25,7

8. Sədərək rayonu 2472 1120 3996 35,7

Naxçıvan Muxtar
Respublikası üzrə cəmi: 33308 20279 61849 30,5


